პროექტი
საქართველოს მთავრობის
დადგენილება №----

2017 წლის -- ----------  ქ. თბილისი

„2017 წლის ჯანმრთელობის დაცვის სახელმწიფო 
პროგრამების დამტკიცების შესახებ“ საქართველოს მთავრობის 
2016 წლის 30 დეკემბრის №638 დადგენილებაში 
ცვლილების შეტანის თაობაზე
 

მუხლი 1

„ნორმატიული აქტების შესახებ“ საქართველოს კანონის   მე-20 მუხლის მე-4 პუნქტის შესაბამისად, „2017 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2016 წლის 30 დეკემბრის №638 დადგენილებაში (www.matsne.gov.ge, 30/12/2016, 470000000.10.003.019705) შეტანილ იქნეს ცვლილება და დადგენილებით დამტკიცებული „2017 წლის ჯანმრთელობის დაცვის სახელმწიფო პროგრამები“-ს: 

1. №2 დანართის  (იმუნიზაცია - პროგრამული კოდი 35 03 02 02)  მე-9 მუხლის მე-11 პუნქტი ჩამოყალიბდეს შემდეგი რედაქციით:

„11. აივ-ინფექცია/შიდსით დაავადებული პაციენტებისათვის მე-3 მუხლის „ა“ ქვეპუნქტით გათვალისწინებული „B“ ჰეპატიტის ვაქცინისა და ასაცრელი მასალების და მე-3 მუხლის „დ“ ქვეპუნქტით გათვალისწინებული გრიპის საწინააღმდეგო ვაქცინის მიწოდება ცენტრის მიერ ხორციელდება სჯდ ცენტრების მეშვეობით იმ დაწესებულებებზე, რომლებიც არიან „აივ-ინფექცია/შიდსის მართვა“ სახელმწიფო პროგრამის ამბულატორიული და სტაციონარული სერვისების მიმწოდებლები.”

2. №7 დანართის (ტუბერკულოზის მართვა - პროგრამული კოდი 35 03 02 07) მე-9 მუხლის: 

ა) მე - 3 პუნქტი ჩამოყალიბდეს შემდეგი რედაქციით:
„3. პროგრამის მე-3 მუხლის „ა“ ქვეპუნქტის მიმწოდებლები ვალდებულნი არიან ცენტრის მიერ და/ან დონორული დაფინანსებით მიწოდებული ტესტსისტემებითა და სახარჯი მასალით უზრუნველყონ ახლად გამოვლენილი პაციენტების სკრინინგი აივ-ინფექციაზე/შიდსზე და C ჰეპატიტზე. აღნიშნული ტესტსისტემებითა და სახარჯი მასალებით უზრუნველყოფა განხორციელდება ცენტრის მიერ სერვისების მიმწოდებელ სამედიცინო დაწესებულებებზე.”

ბ) მე - 12 პუნქტი ჩამოყალიბდეს შემდეგი რედაქციით:
 „12. მე-3 მუხლის „ზ“ ქვეპუნქტით გათვალისწინებული პირველი და მეორე რიგის მედიკამენტების მიწოდება ცენტრის მიერ ხორციელდება „ტუბერკულოზის მართვის“ და „სოფლის ექიმის“ სახელმწიფო პროგრამების მიმწოდებელ იმ სამედიცინო დაწესებულებებზე (მ.შ. საქართველოს სასჯელაღსრულებისა და პრობაციის სამინისტროს სამედიცინო დეპარტამენტზე), რომლებიც უშუალო ზედამხედველობის ქვეშ უზრუნველყოფენ მედიკამენტების მიწოდებას ტუბერკულოზის საწინააღმდეგო მკურნალობაში ჩართული პაციენტებისათვის. 

გ) მე-12 პუნქტის შემდეგ დაემატოს შემდეგი შინაარსის მე-13 პუნქტი:
„13.  მე-9 მუხლის მე - 12 პუნქტით გათვალისწინებული პირველი და მეორე რიგის მედიკამენტების თაობაზე მოთხოვნას და ხარჯვის თაობაზე საანგარიშგებო ფორმებს  სერვისების მიმწოდებელი სამედიცინო დაწესებულებებიდან ცენტრში წარადგენს  სს „ტუბერკულოზისა და ფილტვის დაავადებათა ეროვნული ცენტრი.“

3. №8 დანართის (აივ-ინფექცია/შიდსის მართვა- პროგრამული კოდი 35 03 02 08) მე-9 მუხლის:

ა) მე-4 პუნქტი ჩამოყალიბდეს შემდეგი რედაქციით: 

„4. მე-3 მუხლის „დ“ ქვეპუნქტით გათვალისწინებული პირველი და მეორე რიგის მედიკამენტების მიწოდება ცენტრის მიერ ხორციელდება „აივ-ინფექცია/შიდსის“ სახელმწიფო პროგრამის ამბულატორიული და სტაციონარული სერვისების მიმწოდებელ სამედიცინო დაწესებულებებზე.“

ბ) მე-4 პუნქტის შემდეგ დაემატოს 41 პუნქტი და ჩამოყალიბდეს შემდეგი რედაქციით:
„41. მე-9 მუხლის მე-4 პუნქტით გათვალისწინებული პირველი და მეორე რიგის მედიკამენტების თაობაზე მოთხოვნას და ხარჯვის თაობაზე საანგარიშგებო ფორმებს   სერვისების მიმწოდებელი სამედიცინო დაწესებულებებიდან ცენტრში წარადგენს  სს „ინფექციური პათოლოგიის, შიდსისა და კლინიკური იმუნოლოგიის სამეცნიერო-პრაქტიკული ცენტრი."

გ) მე-5 პუნქტი ჩამოყალიბდეს შემდეგი რედაქციით: 

„5. მე-3 მუხლის „ა.ბ“ ქვეპუნქტით განსაზღვრული მომსახურების უზრუნველყოფის მიზნით, მე-3 მუხლის „ა.კ“ ქვეპუნქტით გათვალისწინებული ტესტ-სისტემებისა და სახარჯი მასალების მიწოდება ცენტრის მიერ ხორციელდება „ტუბერკულოზის მართვის" სახელმწიფო პროგრამის ამბულატორიული სერვისების მიმწოდებელ სამედიცინო დაწესებულებებზე.“

დ) მე-5 პუნქტის შემდეგ  დაემატოს მე-6 პუნქტი და ჩამოყალიბდეს შემდეგი რედაქციით:

„6. მე-9 მუხლის მე-5 პუნქტით გათვალისწინებული ტესტ-სისტემებისა და სახარჯი მასალების მიწოდების თაობაზე მოთხოვნას და და ხარჯვის თაობაზე საანგარიშგებო ფორმებს სერვისების მიმწოდებელი სამედიცინო დაწესებულებებიდან ცენტრში წარადგენს  სს „ტუბერკულოზისა და ფილტვის დაავადებათა ეროვნული ცენტრი.“

მუხლი 2 

დადგენილება ამოქმედდეს 2017 წლის 1 მარტიდან. 


პრემიერ-მინისტრი                                                                           გიორგი კვირიკაშვილი


განმარტებითი ბარათი

,,2017 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2016 წლის 30 დეკემბრის N638 დადგენილებაში ცვლილების შეტანის თაობაზე“
საქართველოს მთავრობის დადგენილების პროექტზე:

1. ინფორმაცია სამართლებრივი აქტის პროექტის შესახებ 
დადგენილების პროექტის მომზადება განპირობებულია შემდეგი გარემოებით:
 „2017 წლის ჯანმრთელობის დაცვის სახელმწიფო პროგრამების დამტკიცების შესახებ’’ საქართველოს მთავრობის 2016 წლის 30 დეკემბრის N638 დადგენილებით  გათვალისწინებულია სახელმწიფო ბიუჯეტის ასიგნებების ფარგლებში სსიპ „ლ. საყვარელიძის სახ. დაავადებათა კონტროლისა და საზოგადოებრივი ჯანმრთელობის ეროვნული ცენტრის (შემდგომში - ცენტრი) მიერ მედიკამენტების შეძენა და მათი  მიწოდება სახელმწიფო პროგრამით (ასევე საგრანტო ხელშეკრულებით) განსაზღვრულ მოსარგებლეებზე, როგორც მათთვის სახელწიფო დახმარება.
აღნიშნული დადგენილების თანახმად, „ტუბერკულოზის მართვის სახელმწიფო პროგრამის’’ ფარგლებში ტესტ-სისტემებითა და სახარჯი მასალებით უზრუნველყოფა ხორციელდება სს „ტუბერკულოზისა და ფილტვის დაავადებათა ეროვნული ცენტრის“ მეშვეობით  „ტუბერკულოზის მართვის“ და „სოფლის ექიმის“ სახელმწიფო პროგრამების მიმწოდებელ სამედიცინო დაწესებულებებზე (მ.შ. საქართველოს სასჯელაღსრულებისა და პრობაციის სამინისტროს სამედიცინო დეპარტამენტზე) და ფიზიკურ პირებზე. იმუნიზაციის სახელმწიფო პროგრამის ფარგლებში - აივ-ინფექცია/შიდსით დაავადებული პაციენტებისათვის „B“ ჰეპატიტის ვაქცინისა და ასაცრელი მასალების და გრიპის საწინააღმდეგო ვაქცინის მიწოდება ცენტრის მიერ ხორციელდება სს „ინფექციური პათოლოგიის, შიდსისა და კლინიკური იმუნოლოგიის სამეცნიერო-პრაქტიკული ცენტრისათვის", რომელიც, თავის მხრივ, აივ-ინფექციის/შიდსის, ტუბერკულოზისა და მალარიის წინააღმდეგ ბრძოლის გლობალური ფონდის პროექტის დაფინანსებით, უზრუნველყოფს მათ შემდგომ მიწოდებას/გადაცემას. „აივ-ინფექცია/შიდსის მართვა“ სახელმწიფო პროგრამის ამბულატორიული და სტაციონარული სერვისების მიმწოდებელ სამედიცინო დაწესებულებებზე, აივ-ინფექცია/შიდსის სახელმწიფო პროგრამის მე-9 მუხლით გათვალისწინებული პირველი და მეორე რიგის მედიკამენტების მიწოდება ცენტრის მიერ ხორციელდება სს „ინფექციური პათოლოგიის, შიდსისა და კლინიკური იმუნოლოგიის სამეცნიერო-პრაქტიკული ცენტრისათვის", რომელიც თავის მხრივ, აივ-ინფექციის/შიდსის, ტუბერკულოზისა და მალარიის წინააღმდეგ ბრძოლის გლობალური ფონდის პროექტის დაფინანსებით, უზრუნველყოფს მათ შემდგომ მიწოდებას/გადაცემას „აივ-ინფექცია/შიდსის“ სახელმწიფო პროგრამის ამბულატორიული და სტაციონარული სერვისების მიმწოდებელ სამედიცინო დაწესებულებებზე. 
თქვენთვის ცნობილია, სახელმწიფოსთვის გლობალური ფონდის მიერ დაფინანსებული  საგრანტო პროექტის მნიშვნელობა და იმ ვალდებულებების შესახებ, რომელიც თანდათან სახელმწიფომ უნდა გადმოიბაროს, მათ შორის პირველად, სწორედ პირველი და მეორე რიგის მედიკამენტების შესყიდვა  სახელმწიფო ბიუჯეტიდან და უზრუნველყოს მიწოდება  დადგენილი წესით ადრესატებამდე.
‘’საქართველოს საგადასახადო კოდექსი’’ - ს (თავი XIII)  97-ე  მუხლში (დაბერგვრის ობიექტი) შეტანილი ცვლილებით, რომელიც ამოქმედდა 2017 წლის 1 იანვრიდან, ამ მუხლის  პირველი პუნქტის ‘’გ’’ ქვეპუნქტის შესაბამისად,  რეზიდენტი საწარმოს მოგების გადასახადით დაბეგვრის ობიექტია ‘’უსასყიდლოდ საქონლის მიწოდება/მომსახურების გაწევა ან/და ფულადი სახსრების გადაცემა’’.
ამდენად, სამედიცინო სერვისის განმახორციელებელი სუბიექტების მიერ, როგორც ჯანმრთელობის დაცვის სახელმწიფო პროგრამის, ასევე ცენტრის მიერ მართული გრანტის ფარგლებში სამედიცინო სახარჯი მასალების სამედიცინო დაწესებულებებებზე და მათ მიერ საბოლოო მოსარგებლემდე უსასყიდლოდ გადაცემაზე ვრცელდება აღნიშნული მუხლის მოქმედება და ახალი რეგულაციების შესაბამისად, ის ექვემდებარება მოგების გადასახადით დაბეგვრას.  სახელმწიფო პროგრამის ფარგლებში კი ასეთი გადასახადის გადახდისათვის ხარჯი გათვალისწინებული არ არის, რაც რისკის ქვეშ აყენებს აღნიშნული პროგრამის განხორციელებას.
საკითხის დარეგულირების მიზნით, მიზანშეწონილად იქნა მიჩნეული, სახელმწიფო პროგრამების ამბულატორიული და სტაციონარული სერვისების მიმწოდებელი სამედიცინო დაწესებულებებისათვის პირველი და მეორე რიგის მედიკამენტების, ტესტ-სისტემებისა და სახარჯ მასალების გადაცემა განხორციელდეს უშუალოდ ცენტრის ან სჯდ ცენტრების მეშვეობით.
2. პროექტის მიღებით გამოწვეული საფინანსო‑ეკონომიკური შედეგების გაანგარიშება
წარმოდგენილი პროექტის მიღება არ უკავშირდება სახელმწიფო ბიუჯეტიდან დამატებითი ხარჯების გამოყოფას. 

3. პროექტის მოსალოდნელი შედეგები
სახელმწიფო პროგრამების ფარგლებში აღებული ვალდებულებების უწყვეტად მიწოდების უზრუნველყოფა.

4. პროექტის განხორციელების ვადები
პროექტით გათვალისწინებული ცვლილებები ამოქმედდება 2017 წლის 1 მარტიდან.

5. პროექტის ავტორი და წარმდგენი
პროექტის ავტორია სსიპ „ლ. საყვარელიძის სახ. დაავადებათა კონტროლისა და საზოგადოებრივი ჯანმრთელობის ეროვნული ცენტრი.
 პროექტის წარმდგენია საქართველოს შრომის, ჯანმრთელობისა და სოციალური დაცვის სამინისტრო.

